
अल्लाह के रसूल (सल्लल्लाहु अलैिह व सल्लम) मीठी चीज़ें
और मधु पसंद करते थे। सामान्यतः जब अस्र की नमाज़ पढ़

लेते, तो एक-एक कर अपनी पत्िनयों के पास जाते और उनके पास
बैठते। (एक िदन) आप हफ़सा (रिज़यल्लाहु अंहा) के पास गए

और उनके यहाँ सामान्य से अिधक रुक गए।

आइशा (रिज़यल्लाहु अंहा) कहती हैं िक अल्लाह के रसूल (सल्लल्लाहु अलैिह व सल्लम) मीठी
चीज़ें और मधु पसंद करते थे। सामान्यतः जब अस्र की नमाज़ पढ़ लेते, तो एक-एक कर अपनी

पत्िनयों के पास जाते और उनके पास बैठते। (एक िदन) आप हफ़सा (रिज़यल्लाहु अंहा) के पास
गए और उनके यहाँ सामान्य से अिधक रुक गए। मैंने इसके बारे में जानकारी प्राप्त की, तो
मुझसे कहा गया िक हफ़सा (रिज़यल्लाहु अंहा) को उनकी क़ौम की िकसी स्त्री ने एक िडब्बा
मधु भेंट िकया है और उन्होंने अल्लाह के रसूल (सल्लल्लाहु अलैिह व सल्लम) को मधु से
बना हुआ पेय िपलाया है। यह सुन मैंने अपने मन में कहाः अल्लाह की क़सम, हम आपके िलए

ज़रूर कोई चाल चलेंगे। मैंने सौदा (रिज़यल्लाहु अंहा) के सामने इसका िज़क्र िकया और
कहाः जब आप तुम्हारे पास आएँ और तुम्हारे िनकट बैठ जाएँ, तो आपसे कहनाः ऐ अल्लाह के
रसूल, क्या आपने मग़ाफ़ीर (एक बदबूदार गोंद) खाया है? आपका उत्तर होगा िक नहीं! तो

कहनाः िफर यह बदबू कैसी है? दरअसल, अल्लाह के रसूल (सल्लल्लाहु अलैिह व सल्लम) को यह
बात नापसंद थी िक आपसे कोई दुर्गंध महसूस हो। ऐसे में आप तुमसे कहेंगेः मुझे हफ़सा ने
मधु का पेय िपलाया है। अतः, तुम आपसे कहनाः मधुमक्खी ने उरफ़ुत पेड़ का रस चूसा होगा।

मैं भी यही बात आपसे कहूँगी और ऐ सिफ़या, तुम भी यही कहना। सौदा रिज़यल्लाहु अंहा
(आइशा रिज़यल्लाहु अंहा के सामने इस घटना का उल्लेख करते हुए) कहा करती थीं िक उसकी

क़सम िजसके अितिरक्त कोई पूज्य नहीं है, अभी आप द्वार तक ही पहुँचे थे िक मैंने
तुम्हारे भय से इरादा कर िलया िक वह बात कह दूँ, जो तुमने मुझसे कही थी। जब अल्लाह के

रसूल (सल्लल्लाहु अलैिह व सल्लम) उनके िनकट पहुँचे, तो उन्होंने कहाः ऐ अल्लाह के
रसूल, क्या आपने मग़ाफ़ीर खाया है? आपने उत्तर िदयाः "नहीं" उन्होंने कहाः िफर यह

बदबू कैसी है? आपने कहाः "मुझे हफ़सा ने मधु का पेय िपलाया है।" उन्होंने कहाः
मधुमक्खी ने उरफ़ुत पेड़ का रस चूसा होगा। उसके बाद जब आप मेरे पास आए तो मैंने आपसे

इसी तरह की बात कही। िफर सिफ़या के पास गए, तो उन्होंने भी कुछ ऐसा ही कहा। उसके
पश्चात जब आप हफ़सा (रिज़यल्लाहु अंहा) के पास आए, तो उन्होंने कहाः ऐ अल्लाह के रसूल,

क्या मैं आपको वह मधु न िपलाऊँ? आपने कहाः "मुझे उसकी आवश्यकता नहीं है।" आइशा
(रिज़यल्लाहु अंहा) कहती हैं िक सौदा (रिज़यल्लाहु अंहा) कहने लगीं◌ः अल्लाह की

क़सम, हमने अल्लाह के रसूल (सल्लल्लाहु अलैिह व सल्लम) को रोक िलया है। उनका कहना है
िक मैंने उनसे कहाः चुप रहो।

[सह़ीह़] [इसे बुख़ारी एवं मुस्िलम ने िरवायत िकया है।]

